
Pengenalan

Kajian tindakan merupakan pendekatan reflektif
dan sistematik yang bertujuan membantu guru
memperbaiki amalan pengajaran (Muhammad ez a/.,
2024). Matlamat utama kajian tindakan dalam
pendidikan adalah untuk membangunkan budaya
penyelidikan  di  sekolah, membantu guru
meningkatkan profesionalisme, serta memperbaiki
mutu pengajaran secara berterusan (Tifanny &
Roie, 2024; Kutty, 2022). Sebagai strategi
berterusan, kajian tindakan melibatkan penilaian
krittkal ~ dan  pelaksanaan  langkah-langkah
penambahbaikan  secara  sistematik  untuk
memperbaiki amalan pendidikan dan mencapai
matlamat yang lebih berkesan (Messikh, 2020).
Pelaksanaan yang seimbang membolehkan guru
mempraktikkan penyelidikan dalam persekitaran
mereka sendiri, seterusnya menyokong
pembentukan budaya penyelidikan yang kukuh di
sekolah (Arnold & Norton, 2018).

Pelaksanaan kajian tindakan membantu guru
mengumpulkan dan menganalisis data bagi
mengenal pasti isu pengajaran dan merancang
pengajaran dan pembelajaran yang sesuai (Eddin
Mortada, 2020; Lynch e al., 2024; Shamsuddin &
Abd Razak, 2024). Pendekatan ini juga menyokong
pengembangan kemahiran pengajaran melalui
pembelajaran profesional yang berterusan. Dalam
konteks ini, pengurusan sekolah memainkan
peranan penting dalam mengenal pasti amalan
terbaik serta menyusun program latihan yang
selaras dengan keperluan individu guru untuk
meningkatkan kualiti pengajaran (Komarudin &
Hashim, 2024).

Pelan ~ Pembangunan  Profesionalisme
Berterusan (PPPB) dibangunkan  untuk
meningkatkan profesionalisme guru dan pemimpin
sekolah (KPM, 2014). Kajian tindakan dalam
konteks ini memberi peluang kepada guru untuk
mengenal pasti isu pengajaran dan mencari
penyelesaian berdasarkan refleksi serta data yang
kukuh. Pendekatan ini bukan sahaja meningkatkan
kualiti pengajaran, tetapi juga memupuk budaya
pembelajaran  berterusan  yang  menyokong
perkembangan profesional guru (Ramli & Hashim,
2023; Muzaffar et al., 2023). Di samping itu, kajian

tindakan membolehkan guru meneroka kaedah
inovatif untuk memperbaiki amalan pengajaran,
menyesuaikannya dengan keperluan murid, serta
menyumbang kepada peningkatan profesionalisme
secara keseluruhan (Ikram, 2023).

Pembangunan profesionalisme keguruan

Kajian tindakan telah dikenal pasti sebagai
pendekatan  penting  dalam  pembangunan
profesionalisme guru serta peningkatan kualiti
pengajaran serta pembelajaran. Namun, beberapa
halangan mengurangkan penyertaan dan komitmen
guru, termasuk kesedaran yang rendah terhadap
manfaat kajian tindakan (Ag-Ahmad ez a/, 2023;
Widayati e al, 2021) dan kekurangan sokongan
daripada pemimpin sekolah dalam memupuk
budaya tersebut (Adhikari, 2023; Nguyen ez al.,
2022; Tindowen e7 al., 2019). Tanpa kesedaran dan
sokongan mencukupi, guru kurang terlibat dalam
pelaksanaan kajian tindakan. Oleh itu, langkah
strategik  perlu diambil untuk meningkatkan
kesedaran guru tentang kepentingan kajian

tindakan  serta =~ memperkukuhkan  peranan
pemimpin sekolah dalam membina budaya
penyelidikan di sekolah.

Jadual 1 menunjukkan cabaran dalam

pelibatan guru terhadap pertandingan kajian
tindakan dan inovasi di peringkat negeri dan

kebangsaan. Data menunjukkan penurunan
penyertaan  guru, dengan sckolah rendah
mencatatkan 48.44% penyertaan dalam

Konvensyen Pendidikan Tahun 2021 tetapi hanya
37.5% dalam Karnival Merintis Revolusi Akademik
Berinovasi 2023 (JPWPP, 2023). Penyertaan
sekolah menengah juga menurun daripada 51.56%
kepada 28.57% dalam tempoh yang sama.
Penurunan ini disebabkan oleh kurangnya
kesedaran terhadap manfaat kajian tindakan serta
kekurangan sokongan dan pengiktirafan daripada
pihak pengurusan sekolah, yang menjejaskan
motivasi guru. Oleh itu, mengenal pasti amalan
pengurusan yang efektif adalah penting untuk
memupuk  budaya  kajian  tindakan  agar
pelaksanaannya lebih meluas, berkualiti dan
menyokong peningkatan profesionalisme guru.

Jadual 1

Data penyertaan guru sekolah rendah dan sekolah menengah Negeri A

Bil | Pertandingan

Sekolah Rendah | Sekolah Menengah

1 | Konvensyen Pendidikan Tahun 2021

31 penyertaan 32 penyertaan

2 | Konvensyen Pendidikan Tahun 2022

25 penyertaan 18 penyertaan

2023

3 | Kolokium Inovasi Pendigitalan Pendidikan Tahun

31 penyertaan 17 penyertaan

2023

4 | Karnival Merintis Revolusi Akademik Berinovasi

6 penyertaan 4 penyertaan

Walaupun kajian tindakan semakin diiktiraf
dalam pendidikan khususnya melalui institusi-
institusi  di  bawah Kementerian Pendidikan
Malaysia, pelaksanaannya masih menghadapi
kekurangan dari segi sokongan dan pelibatan guru.
Kajian ini bertujuan untuk mengumpul maklumat
asas bagi mengenal pasti dimensi yang
mempengaruhi pelaksanaan kajian tindakan dalam
kalangan guru, serta mencadangkan langkah-
langkah penambahbaikan untuk memaksimumkan
impaknya terhadap pembangunan profesionalisme
guru. Sehubungan itu, kajian ini menggariskan
beberapa objektif kajian seperti berikut:

1. Mengenal pasti  dimensi-dimensi  yang
mempengaruhi pelaksanaan kajian tindakan
oleh guru.

2. Menganalisis kesan dimensi-dimensi tersebut
terthadap keberkesanan pelaksanaan kajian
tindakan oleh guru.

3. Mencadangkan strategi bagi mengatasi
halangan dalam pelaksanaan kajian tindakan
oleh guru.

Tinjauan literatur

Pemikiran reflektif dalam kajian tindakan

Teori pembangunan profesional menckankan
pembelajaran berterusan sebagai asas peningkatan
prestasi guru, dengan kajian tindakan menjadi
pendekatan utama dalam proses ini. Konsep
‘refleksi dalam tindakan’ yang diperkenalkan oleh

Schon (1987), seperti dalam Rajah 1 menekankan
keperluan guru untuk sentiasa merefleksi amalan
pengajaran mereka. Melalui kajian tindakan, guru
dapat menilai dan memperbaiki amalan sedia ada,

mengenal pasti  kelemahan, serta membuat
penyesuaian bagi meningkatkan keberkesanan
pengajaran.  Proses refleksi  berterusan ini

menggalakkan budaya pembelajaran professional
yang aktif dan inovatif, meningkatkan kualiti
pembelajaran murid serta tahap profesionalisme
guru  (Mat Noor et al, 2021). Melalui
pengintegrasian konsep refleksi Schoén dalam
amalan kajian tindakan, sekolah dapat mencapai
matlamat  transformasi  pendidikan  yang
menyeluruh, sekali gus meningkatkan
kecemerlangan pendidikan dan pembangunan
murid (Hisham & Kutty, 2021; Ramage, 2021).

Pengetahuan dan kemahiran penyelidikan

Kajian tindakan berfungsi sebagai pendekatan
penting membantu guru mengasah kemahiran
refleksi dan analisis pengajaran (Black, 2020).
Melalui kajian tindakan, guru dapat menilai amalan
pengajaran mereka dengan lebih mendalam,
mengenal pasti kekuatan dan kelemahan, serta
mencari penambahbaikan untuk meningkatkan
prestasi murid (Dewi & Khotimah, 2020; Ismail &
Surat, 2024; Mertler, 2021). Proses ini
mengukuhkan budaya pembelajaran berterusan di
sekolah, dengan menekankan refleksi, inovasi, dan
perkongsian pengetahuan (Coppe et al., 2024
Subban, 2022; Nawab, 2021). Kajian tindakan juga
memberi peluang kepada guru untuk menguji

Teori Pembangunan Profesional (Pemikiran Refleksi) (diadaptasi daripada Schén, 1987)

Refleksi dalam tindakan

(memikirkan apabila
sesuatu berlaku)
* pertimbangkan keadaan

* memutuskan bagaimana
hendak bertindak

* bertindak segera

\
L

Refleksi tentang tindakan

(memikirkan selepas
sesuatu berlaku)

* pertimbangkan semula
keadaan

« fikirkan apa yang perlu
diubah untuk masa
hadapan

pendekatan pengajaran baharu dan kreatif,
memupuk budaya pembaharuan, serta
meningkatkan amalan pembelajaran berterusan di
sekolah (Hung, 2023; Krishnasamy, 2024).

Kajian tindakan dalam kalangan guru

Dalam konteks pembangunan profesional yang
berterusan, kajian tindakan memainkan peranan
penting dalam mengukuhkan budaya penyelidikan
sekolah (Storen, 2024). Amalan penyelidikan
berterusan ini menyokong peningkatan amalan dan
memperkasa kemahiran  penyelidikan — dalam
kalangan guru (Puspitasati ef al., 2021; Tindowen e#
al., 2019). Sokongan pengurusan sekolah adalah
penting untuk memastikan budaya penyelidikan
yang kukuh, membolehkan guru terlibat aktif dalam
kajian tindakan (Sirait ez @/, 2022). Guru yang
melaksanakan  kajian  tindakan  cenderung
mengaplikasikan kaedah pengajaran yang lebih
inovatif dan efektif, meningkatkan pencapaian
akademik serta perkembangan murid (Ebbie &
Talip, 2021; Guzel Yuce & Doganay, 2021). Dalam
konteks penggunaan teknologi, guru yang terlibat
dalam kajian tindakan dapat menilai kesan aplikasi

pembelajaran digital terhadap pencapaian murid
dan menyempurnakan strategi pengajaran mereka
berdasarkan bukti yang dikumpulkan (Cortes e7 al.,
2021).

Penggunaan media sosial dan aplikasi mudah
alih memainkan peranan dalam meningkatkan
kesedaran serta penyertaan guru dalam kajian
tindakan  untuk  pembangunan  profesional
berterusan (Mat Noor ef al., 2021). Alat digital ini
menyediakan platform yang memudahkan guru
berkongsi amalan terbaik dan inovasi pengajaran
secara lebih meluas, sekali gus mempercepatkan
proses penambahbaikan amalan pengajaran.
Namun, guru sering berhadapan dengan cabaran
seperti kekangan masa dan beban kerja yang
banyak, termasuk menghabiskan sukatan pelajaran
serta menyediakan murid untuk peperiksaan (Radj,
2023; Amin & Hamzah, 2021). Cabaran ini boleh
menyebabkan guru kurang memberi tumpuan
terhadap kajian tindakan yang sepatutnya menjadi
clemen penting dalam meningkatkan kualiti
pengajaran. Oleh itu, adalah penting untuk
mengatasi cabaran ini bagi memastikan kajian
tindakan dapat dilaksanakan dengan berkesan dan

menyumbang kepada pembangunan profesional
guru secara berterusan.

Metodologl

Reka bentuk kajian

Kajian ini menggunakan pendekatan kualitatif
melalui pengumpulan data secara temu bual yang
mana penyelidik berperanan sebagai instrumen
utama dalam mendalami isu yang dikaji (Creswell &
Creswell, 2022). Pendekatan ini membolehkan
penyelidik memperolehi maklumat terperinci
mengenai pandangan guru terhadap pelaksanaan
kajian tindakan dalam kalangan guru di Negeri A,
termasuk pengalaman guru, pegawai Jabatan
Pendidikan Negeri (JPN), dan guru besar yang
terlibat dalam kajian tindakan, serta cabaran yang
dihadapi. Selain itu, reka bentuk ini membolehkan
analisis mendalam terhadap konteks spesifik dan

unik yang mempengaruhi pelaksanaan kajian
tindakan dalam persekitaran pendidikan tempatan.

Peserta kajian

Kajian ini dijalankan di tiga buah Sekolah
Kebangsaan (SK) di Negeri A, yang dipilih
berdasarkan pelibatan guru-guru dari negeri
tersebut dalam Konvensyen Kajian Tindakan yang
diadakan (Jadual 1). Selain itu, ketersediaan sumber
dan infrastruktur sekolah menjadi faktor utama
pemilihan guru-guru di sekolah tersebut. Pemilihan
peserta dilakukan melalui pensampelan bertujuan,
melibatkan seorang pegawai yang menguruskan
Konvensyen Kajian Tindakan di Negeri A, dua
orang guru besar, dan seorang guru yang aktif
dalam kajian tindakan. Semua guru mempunyai
pengalaman kerja sekurang-kurangnya tiga tahun,
dengan butiran demografi mereka diringkaskan
dalam Jadual 2.

Jadual 2
Rumusan demografi peserta kajian
Peserta Kajian (PK) Jantina Umur Bangsa Tahun Perkhidmatan
PK1 Perempuan 51 Melayu 26
PK2 Perempuan 53 Melayu 28
PK3 Lelaki 32 Melayu 4
PK4 Perempuan 49 Melayu 25

Peserta terdiri daripada tiga wanita dan
seorang lelaki berbangsa Melayu, berumur antara
32 hingga 53 tahun, yang memenuhi kriteria
pemilihan iaitu memiliki kefahaman mendalam
serta pengetahuan relevan berkaitan isu kajian
(Merriam & Tisdell, 2016). Pendekatan ini
memastikan kajian dapat memberikan perspektif
bermakna terhadap pelaksanaan kajian tindakan di
sekolah rendah. Tambahan lagi, pemilihan peserta
ini membolehkan penyelidik memperoleh data
berkualiti yang mencerminkan cabaran sebenar
dalam melaksanakan kajian tindakan di persekitaran
pendidikan tempatan.

Pengumpulan data

Data bagi kajian ini dikumpulkan melalui kaedah
temu bual separa berstruktur bagi mendapatkan
pandangan mendalam mengenai pengalaman dan

fenomena sosial dalam persekitaran pendidikan
(Nigel ez al., 2019). Dalam kajian ini, soalan temu
bual disusun berdasarkan persoalan kajian yang
meneliti pandangan guru terhadap pelaksanan
kajian tindakan di sekolah (Creswell & Creswell,
2022). Antara soalan yang diajukan termasuk: (i)
Apakah kepentingan dan manfaat kajian tindakan
dalam konteks pengajaran anda?, (ii) Adakah anda
mendapat sokongan atau menghadapi cabaran
dalam melaksanakan kajian tindakan?, dan (iii)
Apakah bentuk sokongan yang diterima oleh anda
dari pihak pengurusan sekolah dalam melaksanakan
kajian tindakan? Soalan-soalan ini dirancang untuk
memahami pandangan guru sckolah dalam
melaksanakan kajian tindakan.

Temu bual dilaksanakan menggunakan
kaedah temu bual separa berstruktur dan
dilaksanakan secara dalam talian melalui Google
Meet, memudahkan peserta untuk mengambil

bahagian dengan selesa dan fleksibel. Setiap sesi
berlangsung selama 30 hingga 45 minit dan
dijalankan dalam Bahasa Melayu bagi memastikan
peserta dapat berkomunikasi dengan lebih jelas dan
selesa. Dengan keizinan peserta, sesi temu bual
dirakam untuk tujuan dokumentasi, kemudian
ditranskripsi secara verbatim. Proses transkripsi ini
disahkan oleh peserta kajian bagi memastikan
ketepatan data yang dikumpul, sekali gus
meningkatkan kredibiliti dan kebolehpercayaan
data. Selain itu, data ini memberikan gambaran
yang lebih mendalam dan holistik mengenai
cabaran serta sokongan yang dihadapi guru dalam
melaksanakan kajian tindakan.

Penganalisisan data

Data temu bual dianalisis secara bertema
berpandukan kerangka analisis tematik oleh Miles
et al. (2018). Proses analisis melibatkan empat
langkah wutama: (i) membaca transkrip secara
berulang untuk memahami data dan mencatatkan
nota ringkas, (ii) mengekod teks yang relevan
dengan membahagikan dan menandakan maklumat
penting, (iif) mengumpulkan kod yang berkaitan di
bawah tema yang serupa untuk memastikan

hubungan antara tema. Bagi memastikan ketepatan
analisis, kaedah semakan rakan digunakan untuk
mengesahkan tema dan subtema yang terbentuk,
memberi peluang untuk pandangan kedua dan
pengesahan hasil analisis oleh penyelidik.

Dapatan

Pelaksanaan kajian tindakan

Hasil analisis temu bual mengenal pasti tiga tema
utama yang mempengaruhi pelaksanaan kajian
tindakan oleh guru, iaitu (i) latihan dan bimbingan,
(i) komitmen terhadap perubahan, dan (iii)
sokongan pengurusan, seperti yang digambarkan
dalam Rajah 2. Tema-tema ini memberikan dapatan
menyeluruh mengenai pandangan guru terhadap
pelaksanaan kajian tindakan, sekali gus menjadi asas
untuk memahami cabaran serta peluang dalam
usaha meningkatkan amalan pengajaran di sekolah.

Latihan dan bimbingan

Latthan dan bimbingan merupakan dimensi
penting dalam pelaksanaan kajian tindakan oleh
guru di sekolah. Berdasarkan temu bual, peserta

konsistensi makna, dan (iv) mengenal pasti kajian menekankan keperluan sokongan berterusan
Rajah 2
Rumusan dimensi utama yang mempengaruhi pelaksanaan kajian tindakan
Latihan dan
bimbingan
Komitmen
Sokongan
engurusan UEIECET
peng perubahan
\/ _
Dimensi
pelaksanaan
kajian
tindakan
\\\\___///"

© 2025 THE AUTHORS. Published by MARNet

daripada pelbagai pihak seperti pengurusan
sekolah, Jabatan Pendidikan Negeri (JPN), Institut
Perguruan Malaysia, dan pihak berkepentingan lain.
Antaranya, JPN memainkan peranan penting dalam
menyediakan taklimat berkaitan kajian tindakan,
seperti yang dinyatakan oleh PK1, “Pihak sekolah
memang  perlukan  bimbingan dan  kolaborasi  untuk
pelaksanaan kajian tindakan dari Jabatan Pendidikan
Neger:.” Kenyataan ini mencerminkan
kebergantungan guru kepada pihak atasan dalam
mendapatkan sokongan untuk menjalankan kajian
tindakan dengan berkesan.

Selain itu, pelibatan guru dalam pelbagai
inisiatif seperti konvensyen pendidikan dan projek
inovasi turut membantu dalam meningkatkan
kefahaman dan motivasi mereka terhadap kajian
tindakan. PK3 menyatakan, “Saya mula terlibat
dengan inovasi dan KT sejak di IPG... Penyertaan kajian
tindakan dan amalan terbaik barn dua kali penyertaan.”
Pengalaman ini menunjukkan bagaimana peluang
yang disediakan oleh pihak pengurusan atau
institusi pendidikan dapat menyokong
perkembangan  profesionalisme guru melalui
pelaksanaan kajian tindakan.

Walau bagaimanapun, terdapat juga keluhan
tentang kekurangan pendedahan kepada kajian
tindakan bagi guru-guru subjek selain Pendidikan
Agama Islam, seperti yang dinyatakan oleh PK2,
“Tabun 2020, 2021, kajian tindakan terlibat kepada
guru Pendidikan Agama Islam. Kenapa gurn subjeke lain
tiada pendedaban kajian tindakan?’  Hal ini
menunjukkan ketidakseimbangan dalam
penyertaan guru dari pelbagai bidang subjek dalam
kajian tindakan, yang berpotensi menjejaskan
penyebaran amalan kajian tindakan
menyeluruh di sekolah.

Selain itu, kerjasama dan amalan kolaboratif
seperti Komuniti Pembelajaran Profesional (PLC)
juga disebut sebagai salah satu cara untuk
memperkukuhkan bimbingan dalam pelaksanaan
kajian tindakan. PK4 menyatakan bahawa “PLC
bersama-sama ~ panitia  subjek  lain  sebagai  amalan
kolaborasi,” yang menekankan bahawa kolaborasi
antara guru dalam pelbagai bidang subjek boleh

se€cara

mempermudah  pelaksanaan  kajian  tindakan.
Namun, PKI1 turut mengingatkan bahawa
bimbingan secara individu lebih mencabar,

terutama dalam aspek pengumpulan data, seperti

yang dinyatakan, “Ralan secara individu, sukar
dilakukan terutama di babagian kutipan data kajian.”

Beberapa peserta kajian juga menzahirkan
kebimbangan tentang kurangnya sokongan dan
keterbukaan pihak sekolah dalam melaksanakan
kajian tindakan. PK1 melaporkan bahawa “ada
pihak sekolah yang tidak terbuka, tidak memberi sokongan
kepada  pelaksanaan  kajian  tindakan di - sekolah,”
merujuk kepada sekolah-sekolah yang gagal
menghantar wakil untuk menghadiri taklimat kajian
tindakan. Hal ini menunjukkan bahawa tanpa
sokongan pengurusan yang aktif, pelaksanaan
kajian tindakan di sekolah mungkin tidak dapat
dijalankan dengan efektif.

Secara keseluruhan, dapatan menunjukkan
bahawa latihan dan bimbingan melibatkan pelbagai
pihak sangat diperlukan untuk menyokong
pelaksanaan kajian tindakan oleh guru. Tanpa
sokongan yang mencukupi, guru mungkin tidak
mendapat kemahiran atau keyakinan yang
diperlukan untuk melaksanakan kajian ini secara
efektif (Boharim, 2023). Oleh itu, peranan
pengurusan sckolah dan organisasi pendidikan
adalah kritikal dalam memastikan budaya kajian
tindakan dapat diterapkan secara menyeluruh.

Komitmen terhadap perubahan

Komitmen terhadap perubahan merupakan tema
penting yang dikenal pasti dalam kajian ini
mencerminkan peranan besar dimensi dalaman
seperti minat, motivasi, pandangan, pendedahan,
dan penyertaan aktif guru dalam proses
penyelidikan serta perubahan amalan pengajaran
mereka. Komitmen ini menggambarkan keinginan
guru untuk memperbaiki amalan pengajaran
mereka melalui penyelidikan. PK1 menekankan,
“Ada gurn yang lebib lima tabun sudah berkbidmat, masib
berminat dibimbing untuk pelaksanaan kajian tindakan.
Maka dia bunat kajian tindakan.” Ini menunjukkan
bahawa  meskipun guru  tersebut  sudah
berpengalaman, keinginan untuk dibimbing dan
memperbaiki amalan tetap wujud, mencerminkan
motivasi berterusan untuk berubah.

Guru-guru muda dan baru berkhidmat pula
didapati lebih cenderung untuk terlibat dalam
kajian tindakan disebabkan oleh minat dan motivasi
yang tinggi. PK2 mengesahkan ini dengan
menyatakan bahawa, “Guru-guru muda dan baharn

berkhidmat yang terlibat dalam fkajian tindakan adalah
atas  faktor motivasi dan minat mereka  terbadap
kajian  tindakan.” Ini menunjukkan pentingnya
pendedahan awal terhadap kajian tindakan dalam
membentuk budaya penyelidikan dan pembelajaran
yang berterusan. Pelibatan awal ini dapat menyemai
sikap positif dan kesediaan guru untuk melibatkan
diri secara aktif dalam perubahan amalan
pengajaran.

Namun, peserta kajian turut menyuarakan
kebimbingan mengenai kekurangan pendedahan
dan kefahaman terhadap tujuan sebenar kajian
tindakan. PK2 menyatakan, “Guru tidak diberi
pendedaban  berkaitan tujnan asal pelaksanaan kajian
tindakan adalab untuk  penyelesaian masalah PdP.
Mereka minta latihan dan bimbingan.” Kekurangan
pemahaman ini boleh mengehadkan keberkesanan
pelaksanaan  kajian  tindakan, menekankan
keperluan untuk latihan dan sokongan yang lebih
menyeluruh kepada guru.

Selain itu, pengalaman peribadi dan pelibatan
dalam pelbagai inisiatif seperti konvensyen
pendidikan dan projek inovasi juga menjadi
dimensi yang meningkatkan komitmen guru
terhadap perubahan. PK3 menyatakan, “Saya mula
terlibat dengan inovasi dan KT segjak di IPG... Penyertaan
kajian tindakan dan amalan terbaik baru dua kali
penyertaan.” Pengalaman ini bukan sahaja memberi
motivasi kepada guru untuk terus terlibat dalam
kajian tindakan tetapi juga memberi peluang untuk
menyumbang secara lebith luas dalam inovasi

pendidikan.
Secara keseluruhan, komitmen terhadap
perubahan  merupakan elemen asas dalam

keberhasilan pelaksanaan kajian tindakan. Guru
yang bermotivasi tinggi, didorong oleh minat dan
sokongan yang tepat, dapat mewujudkan budaya
penyelidikan yang dinamik dan progresif di sekolah.
Sokongan yang bersesuaian, digabungkan dengan
pendedahan yang mencukupi, dapat meningkatkan
keberkesanan dan keterlibatan guru dalam kajian
tindakan (Divonna ef a/., 2023; Niswah, 2020).

Sokongan pengurusan

Sokongan pengurusan merupakan antara dimensi
yang mempengaruhi kejayaan pelaksanaan kajian
tindakan di sekolah. Tema ini menonjolkan
peranan pihak pengurusan dalam menyediakan

persekitaran yang kondusif dan menyokong guru
untuk melibatkan diri dalam proses tersebut.
Sokongan  pengurusan  yang  baik  dapat
meningkatkan ~ motivasi dan  keberkesanan
pelaksanaan kajian tindakan, manakala kekurangan
sokongan boleh menjadi penghalang utama.

Beberapa peserta kajian  menekankan
bagaimana pengurusan boleh menjadi halangan
apabila guru tidak diberikan peluang atau masa yang
mencukupi untuk melaksanakan kajian tindakan.
PK4 menyatakan, “Masa juga sangat padat, banyak
program adhoc dari Jabatan dan KPM sebagai kekangan.”
Ini menggambarkan bahawa jadual padat yang
dipengaruhi oleh program-program luar boleh
menjadi cabaran yang signifikan, sekali gus
mengehadkan masa yang diperuntukkan oleh guru
untuk terlibat dalam kajian tindakan.

Ketiadaan peringatan berkala atau sokongan
yang berterusan dari pihak pengurusan juga disebut
sebagai halangan oleh beberapa peserta kajian. PK4
menyatakan, “Sepatutnya menjadi peranan GB dan
pengurusan  untuk  sentiasa beritabu, ingatkan untuk
laksanakan refleksi dan kajian tindakan.” Hal ini
menunjukkan bahawa peranan pentadbiran bukan
sekadar memberi arahan, tetapi juga perlu
bertindak sebagai pendorong dalam memastikan
guru terus terlibat dalam proses refleksi dan kajian
tindakan.

Terdapat juga kes di mana guru merasakan
bahawa pihak pengurusan tidak memberi ruang
atau peluang untuk mereka melaksanakan kajian
tindakan, seperti yang dinyatakan oleh PK1, “Pibak
PGB menutup pintu’ menyebabkan guru tidak diberi
pelnang” Ini memberi gambaran jelas bahawa
kurangnya keterbukaan dari pihak pengurusan
boleh menyebabkan peluang pembelajaran dan
inovasi guru terhad.

Walaupun terdapat cabaran, sokongan
pengurusan yang menyediakan sumber mencukupi
seperti masa, dana, dan sokongan teknikal telah
membantu  memudahkan memperkasa
pelaksanaan kajian tindakan, sekali gus mencipta
suasana yang lebih kondusif untuk inovasi.
Contohnya, PK1 menekankan bagaimana program
Researcher-Industry Scientific Exchange (RISE) di
sekolahnya telah membudayakan kajian tindakan
sejak tahun 2018. “Guru telah biasa dengan program
RISE segjak 2018. Pembentangan amalan terbaik kajian

serta

tindakan peringkat sekolab setiap tahun telah menjadi satn

pembudayaan KT.” Ini menunjukkan bahawa di
sekolah-sekolah di mana pihak pengurusan proaktif
dalam menyediakan bimbingan dan peluang
pembentangan, kajian tindakan menjadi sebahagian
daripada amalan harian guru.

Tambahan lagi, PK2 mencadangkan bahawa
sokongan  dari  pithak  pengurusan  boleh
dihubungkan dengan insentif kerjaya, seperti
pelaksanaan kajian tindakan sebagai prasyarat
untuk kenaikan pangkat atau permohonan guru
cemerlang. “untuk guru yang nak naik gred, pihak
pengurusan boleh buat satu kajian tindakan sebagai satn
prasyarat  kenaikan  gred”” Ini  menggambarkan
bahawa sokongan yang berbentik insentif boleh
menjadi motivasi tambahan kepada guru untuk
melibatkan diri secara aktif dalam kajian tindakan.

Secara keseluruhannya, analisis menunjukkan
bahawa peranan pengurusan adalah penting dalam
memacu atau menghalang pelaksanaan kajian
tindakan di sekolah. Selain itu, di sekolah-sekolah
yang mempunyai program seperti (RISE), kajian
tindakan telah menjadi sebahagian daripada amalan
hari guru. Contohnya, melalui pembentangan
amalan kajian tindakan peringkat sekolah sejak
2018, budaya kajian tindakan berjaya dibudayakan,
seperti yang dinyatakan oleh PK1. Guru
memerlukan sokongan yang konsisten, termasuk
bimbingan, pengiktirafan, dan ruang masa yang
mencukupi, untuk memastikan kajian tindakan
dapat dilaksanakan dengan berkesan (Rashid,
2023). Tambahan lagi, PK2 mencadangkan bahawa
insentif kerjaya seperti menjadikan kajian tindakan
sebagai  prasyarat kenaikan  pangkat atau
permohonan guru cemerlang dapat memberikan
motivasi tambahan kepada guru untuk lebih aktif
melibatkan diri. Sokongan yang kukuh dari pihak
pengurusan juga dapat membantu membudayakan
amalan kajian tindakan sebagai sebahagian daripada
inovasi pengajaran yang berterusan.

Perbincangan dan kesimpulan

Kajian ini mendapati bahawa pelaksanaan kajian
tindakan di sekolah dipengaruhi oleh tiga dimensi
utama iaitu latthan dan bimbingan, komitmen

terhadap perubahan, serta sokongan daripada pihak
pengurusan.

Hasil kajian ini memberikan gambaran
tentang aspek penting yang perlu diberi perhatian
dalam melaksanakan kajian tindakan dan meneliti
keperluan untuk mengurangkan jurang antara
pemahaman, pelaksanaan, dan penyelesaian
cabaran dalam pendidikan. Penemuan ini selaras
dengan dapatan Norasmah dan Chia (2016), yang
menekankan bahawa kekangan masa, beban kerja
tinggi, dan kurangnya pemahaman tentang
metodologi ~ merupakan  halangan  utama
pelaksanaan kajian tindakan. Selain itu, dapatan ini
juga seiring dengan Mat Noor ef al. (2023), yang
menegaskan pentingnya kesahihan dan kualiti
melalui pendekatan kolaboratif dan kontekstual
untuk menyokong perubahan positif dalam
komuniti. Pendekatan seperti bimbingan dan
kolaborasi mampu meningkatkan kefahaman guru
terhadap kajian tindakan serta memperkukuh
pelaksanaannya sebagai amalan profesional. Kajian
ini juga menekankan pentingnya peranan pentadbir
sekolah dalam menggalakkan budaya penyelidikan
melalui kajian tindakan. Latihan dan bimbingan
yang berterusan adalah penting dalam memastikan
guru memahami metodologi kajian tindakan
dengan lebih baik. Sokongan pengurusan yang
menyediakan masa, dana, dan bimbingan dapat
mencipta suasana yang lebih kondusif untuk
inovasi. Dalam konteks ini, Mat Noor e7 al. (2023)
menggunakan analogi bahawa kesinambungan dan
kualiti dalam kajian tindakan sama seperti
penyediaan rendang, iaitu memerlukan usaha
berterusan untuk menghasilkan  hasil yang
berkualiti dan relevan.

Melalui pengukuhan budaya penyelidikan ini,
kesan kajian tindakan dapat difahami secara lebih
mendalam, menyokong perkembangan pendidikan
berasaskan bukti, serta memberi impak positif
terthadap prestasi murid dan sekolah secara
keseluruhan. Ini selaras dengan penemuan Tangkui
et al. (2024), yang menunjukkan bahawa walaupun
guru-guru di Malaysia memiliki pengetahuan asas
mengenai kajian tindakan, terdapat keperluan
untuk meningkatkan kefahaman mereka dalam
aspek-aspek penting seperti pengenalan masalah,
pengumpulan dan analisis data, serta pencarian
literatur. Penemuan ini menyokong cadangan

kajian untuk menyediakan lebih banyak sokongan,
latihan, dan sumber bagi membantu guru
melaksanakan kajian tindakan dengan lebih
berkesan, yang akhirnya dapat meningkatkan
amalan pedagogi dan pencapaian murid.

Oleh itu, kajian ini menekankan pentingnya
melibatkan semua pihak berkepentingan dalam
menyediakan  persekitaran yang menyokong
pelaksanaan kajian tindakan di sekolah. Pelibatan
guru dalam kajian tindakan dapat diperkukuhkan
memperkenalkan ~ budaya
penyelesaian masalah, sistem mentor antara guru,
dan pengiktirafan kepada guru yang berjaya
melaksanakan kajian tindakan. Mat Noor et al.
(2021) melalui kajian mereka, Pembangunan
Profesional Berterusan dalam Talian (e-PPB)
semasa pandemik COVID-19 membantu guru
meningkatkan ~ amalan  pengajaran  melalui
penggunaan teknologi dalam talian dan kajian
tindakan. Tambahan pula, penggunaan alat digital
seperti media sosial dan aplikasi mudah alih dapat
menyokong penyebaran amalan terbaik dalam
kalangan guru. Ching dan Zainudin (2023)
menunjukkan bahawa teknologi digital, seperti M-
Pembelajaran, berkesan dalam meningkatkan
pelibatan peserta dan memudahkan akses kepada
bahan pembelajaran, yang dapat diaplikasikan
untuk kajian tindakan guru.

Walau bagaimanapun, kekurangan latihan,
bimbingan, komitmen terhadap perubahan, dan
sokongan  pengurusan  telah  menjejaskan
penyertaan guru dalam kajian tindakan. Norasmah
dan Chia (2016) mendapati cabaran utama dalam
melaksanakan kajian tindakan termasuk beban
kerja yang tinggi, kekangan masa, dan kurangnya
pemahaman serta kemahiran guru terhadap
metodologi kajian tindakan. Mereka mencadangkan
strategi seperti program bimbingan, menjadikan
kajian tindakan sebagai komponen wajib dalam
tugas rasmi guru dan penganjuran seminar berkala
untuk menggalakkan penyertaan guru. Penemuan
ini ditekankan oleh Coghlan (2023), yang
berpandangan bahawa cabaran seperti kekurangan
kerangka kerja dan pengesahan amalan turut
menjadi halangan dalam kajian tindakan dalaman.
Coghlan (2023) juga menegaskan pentingnya
dokumentasi amalan dan proses pembentukan
teori untuk meningkatkan keberkesanan kajian

melalui usaha

tindakan. Pendekatan ini dapat memperkukuhkan
pelaksanaan kajian tindakan dengan menyokong
guru melalui struktur yang lebih sistematik dan
pengiktirafan terhadap usaha mereka.

Oleh itu, cadangan kajian masa hadapan
adalah untuk melaksanakan kajian menyeluruh bagi
menilai sejauh mana pengurusan sekolah
mempengaruhi pelaksanaan kajian tindakan oleh
guru. Kajian ini boleh melibatkan soal selidik
kepada guru untuk menilai tahap sokongan
pengurusan dalam bentuk latihan, masa yang
diperuntukkan, serta insentif yang diberikan. Hasil
kajian  masa  hadapan  diharapkan  dapat
memberikan dapatan yang lebih jelas mengenai
hubungan antara sokongan pengurusan dan
kejayaan pelaksanaan kajian tindakan di sekolah.

